«Сочи саңлақтары»

 ашық тәрбие сағатының бағдарламасы

Оқытушылар:   Қ.Б.Таубаев

Қ.Б.Медеуов

Тәрбиелік шараның мақсаты:

а) Ақпараттық құзыреттілік.

Студенттерге Сочи олимпиадасына қатысқан Қазақстан Республикасының әйгілі спортшылары туралы ақпарат беру, соның ішінде облысымыздың шорт–трек спорты бойынша жетістіктері туралы мағлұмат беру.

ә) Коммуникативтік құзыреттілік.

Студенттер спортшы түлектерімізбен кездесіп, сауалдарына жауаптар алмаса отырып, тығыз байланысты дамыту 

б) Проблеманы шешу құзыреттілігі.

 Студенттердің бойында салауатты өмір салтын сақтау, ұлтжандылық қасиеттерін қалыптастыру. Қазақстанды әлемге танытатын жан – жақты азамат тәрбиелеудің маңыздылығын түсіндіру.

Тәрбиелік шараның міндеті: Елбасы Н.Ә.Назарбаевтың жолдауын насихаттап, бұқаралық спортты дамыту, дені сау, халық қамын ойлайтын жастарды тәрбиелеп қалыптастыру.

Түрі: кездесу.
Тәрбиелік шара әдісі: Сөздік, көрнекілік, сұрақ-жауап

Тәрбиелік шарада қолданылатын технологиялар: АКТ, ынтымақтастық, ұжымдық, топтық.


Жүргізуші: Құрметті ұстаздар қауымы және студенттер! Бүгінгі «Сочи саңлақтары» атты кешімізді ашық деп жариялаймыз. Күш атасы Қажымұқан атамыз шыққан даламыздан талай спортшылар шығуда: Ж.Үшкемпіров, С.Қонақбаев, Д.Тұрлыханов, Е.Ыбырайымов сынды күрес, бокс спортының аға буын өкілдерінің ізін басқан колледжіміздің мақтаныштары Е.Байбатыров, А.Кужахметова, Е.Ларионова сияқты білекті де жүректі спортшы ұл – қыздарымыз бар. Сондай аға – апаларының көрсеткен өнерін жалғастырып Сочида өткен ХХІІ - қысқы олимпиядада шорт – тректен жүлделі 5 – орынды алған Қазақстан командасының мүшесі біздің колледж студенті, спорт шебері Абзал Ажғалиев еліміздің намысын қорғап, көк туымызды желбіретіп, әнұранын шырқатқан, колледжіміздің, облысымыздың мерейін асқақтатқан спортшымызды ортаға ду қол шапалақпен шақырайық.

Жүргізуші: Сочиде өткен XXII қысқы олимпиядада әлемнің 90 елінен 2800 спортшы арасынан біздің шорт–трекшілер өз өнерін 5-ші орыннан көрсетіп, үздік ондықтан көріне алды. Болашақтарынан үлкен үміт күттіретін спортшы жерлестерімізге бізде өз алғыс тілектерімізді білдіру үшін жиналып отырмыз. 

 Жүргізуші: Алғашқы сөз колледжіміздің директоры, педагогика ғылымдарының докторы, қалалық маслихаттың депутаты, педагогикалық Ғылым Академиясының академигі Ш.Х.Құрманалинаға беріледі.

Жүргізуші: «Қазақстан жолы – 2050»: «Бір мақсат, бір мүдде, бір болашақ» Қазақстан Республикасының Президенті Н.Ә.Назарбаевтың Қазақстан халқына Жолдауында Қазақстан тарихына енетін 10 креативті идеяның бірі патриотизм идеясы.

Қазақстандық қоғамның шешуші құндылықтарын бекітетін жаңа құжат – «Мәңгілік ел» патриоттық актісі. Осы тұрғыда біздің спортшылардың көрсеткен өнері өз Отанына істеген үлкен еңбегі деп түсінеміз. 

Жүргізуші: Келесі сөз кезегі спортшыларымызды бастап келіп отырған БҚО спорт басқармасының өкілі Нұрмұқанов Әскербек мырзаға және сүйікті спортшыларымызға беріледі.

Жүргізуші: Сөз кезегі директордың тәрбие ісі жөніндегі орынбасары Нұрмұқашева Майра Сағынғалиқызына беріледі.

Жүргізуші: Ән «Өз елім»

Жүргізуші: Студенттердің және көрермендердің спортшыларға сұрағы.

Жүргізуші: Ән «Атамекен»

Жүргізуші: Сөз кезегі колледждің дене тәрбиесі пәнінің оқытушысы, халықаралық дәрежедегі спорт шебері Қожахметова Әсел Біржанқызына беріледі. 

Жүргізуші: Дене тәрбиесі кафедрасы оқытушысы Қ.Б.Таубаевтың өлеңі «Спортшылар маршы».

Батырға кенде емес сайын далам,

Тік сөйлеп, тура жолдан тайынбаған.

Спортты серік еткен серілерім,

Белгілі бір адамдай жайың маған.

Сыйынып күш атасы- Қажымұқанға,

Қазағым күш жігерлі озық тұлға. 

Келісті ақыл - ойы, парасаты,

Ұл-қызың тер төгіп жүр жарыстарда.

Тілегім – озық болшы, қалыс қалмай,

Ақталсын төккен терің жарыстарда.

Сүйсініп барлық әлем мойындасын,

Бөлтірік қаны аралас барыстарды.

Әр спортшы көзіңде от дарынды ол,

Жігерлі Отан сүйгіш жалынды ол.

Төзім мен тәртіпке де бағыңды ол,

Әнұранмен әлемге танылды ол.

Елгезек ерен еңбек ел сыйлаған, 

Егесте елі үшін ер жинаған.

Сүрінсе сын сағатта шалыс кетіп,

Өз-өзін қамшылаған ол қинаған.

Күш тауып қайраттанған намыс үшін,

Дәлелдеп дайындалған сарқып күшін,

Саралап салмақ пенен салқынқанды,

Бой түзеп қайта тұрған халқы үшін.

Жүргізуші: Спортшыларымызға колледжіміздің атынан өз сыйлығымызды тапсырамыз.

Жүргізуші: Қорытынды сөз. Дене тәрбиесі кафедрасының меңгерушісі Бисенбай Қуанышқалиұлы Набидоллинге беріледі.

Жүргізуші: Құрметті еліміздің намысын қорғап, көк туымызды желбіретіп әлемге танытып жүрген спортшылар, студент қауымы және оқушылар бүгінгі кездесуге келгендеріңізге алғысымызды білдіреміз. Еліміздің бағы жанып, абыройы арта берсін!

